
Ingerlatseqatigiiffinnut Namminersorlutik Oqgartussanit pigineqartuni piginnittut
periusissiaanut tunngatillugu Inatsisartut suleriaasianni § 37 naapertorlugu
Naalakkersuisunut apeqquteqarputit. Apeqqutigisatit uannit akisassanngortin-
neqarsimapput.

Apeqqutigineqartut ima oqaasertagarput:

1. Namminersorlutik Oqartrussanit pigineqartut ingerlatseqatigiiffiit
qassit pillugit Naalakkersuisut piginnittuuneq pillugu
pilersaarusiornikuuppat? Piginnittuuneq pillugu
pilersaarusiortoqarsimappat ingerlatseqatigiiffik ataaseq
arlallilluunniit pillugit taava taakku akissummut ilanngussatut
ilannguteqquneqarput.

Naalakkersuisut ilisimatitsissutigissavaat ingerlatseqatigiiffiit Namminersorlutik
Ogqartussanit pigineqartut piginnittuinit suli periusissiuvinneqarnikuunngimmata.

2. Suna pissutaava ingerlatseqatigiiffiiit ilaat eqqarsaatigalugit
piginnittuuneq pillugu pilersaarusiortoqarsimannginneranut?
Naalakkersuisut qinnuigineqarput ingerlatseqatigiiffiit ataasiakkaat
pillugit tunngavilersuuteqaqqullugit.

Ingerlatseqatigiiffiit Namminersorlutik Oqartussanit pigineqartut
ingerlatseqatigiiffiup maleruagassai, ingerlatseqatigiiffinnut aalajangersimasunut
tunngatillugu inatsisit aalajangersimasut naapertorlugit
akuersissuteqarsimanerilluunniit naapertorlugit ullumikkut nakkutigineqartarput.
Naalakkersuisut qularutiginagu oqaatigissavaat Nalakkersuisut
ingerlatseqatigiiffinnik Namminersorlutik Oqartuissanit pigineqartunut



sunniuteqarsinnaanissaat eqqarsaatigalugu nakkutilliinissamut periarfissat
taaneqgartut nammamimata.

Ingerlatseqatigiiffiit Namminersorlutik Oqartussanit pigineqartut soorlu
angissutsimikkut, unammillersinnaanermikkut niuerfigisamikkullu
assigiinngisitaartorujussuupput. Ingerlatseqatigiiffiillu ineriartortinneranni
naalakkersuinikkut anguniakkat aamma assigiinngitsorujussuusinnaapput.

Taamaattumik ingerlatseqatigiiffiit namminersorlutik oqartussanit pigineqartut
ineriartortinneqarneri ingerlatseqatigiiffinnut ataasiakkaanut immikkut
periusissat malillugit ingerlanneqarneq ajorput, tamakkuli ilaatigut
naalakkersuisoqarfinni ataasiakkaani isumagineqartarlutik, taamaasiornikkut
ineriartortitsineq igerlatseqatigiiffiullu suliassai suliassaqarfinnut ataasiakkaanut
tunngatillugu pilersaarutaajunnartut naapertorlugit ingerlanneqarsinnaaqqullugit.

Ataatsimut isigalugu aktiaateqarluni ingerlatseqatigiiffiit Namminersorlutik
Ogartussanit pigineqartut suliatik peqgissaartumik aningaasaqarnikkullu
naammaginartumik isumagissagaat anguniagaassasoq pissusissamisuuginnarpoq,
suliffissagqissutut isigineqassasut, minnerunngitsumillu inuiaqatigiit
ineriartortinnerannut kiffartuunneqarnerannullu iluaqutaassasut.

Aktiaateqarluni Ingerlatseqatigiiffiit namminersorlutik oqartussanit pigineqartut
sulineri inatsisinut kiffartuussinissamillu isumaqatigiissutaasunut
naapertuuttumik aaqqissugaaneri Naalakkersuisut akuersaarpaat. Naalakkersuisut
isumagqarput ingerlatseqatigiiffiit Namminersorlutik Oqartussanit pigineqartut
suliassaat suli peqqussutit, inatsisitigut tunngaviliunneqartut akuersissutilluunniit
ataasiakkaat aqqutigalugit takuneqarsinnaasut atorlugit suli suliarineqartassasut.

Ilisimatitsissutigisinnaavara ingerlatseqatigiiffinnik namminersorlutik
oqartussanit pigineqartuni suliassat piginnittuunermut tunngasut piginnittut,
siulersuisut ingerlatseqatigiiffinilu ulluinnarni aqutsisut ingerlatseqatigiffinnullu
inatsimmi allassimasut naapertorlugit naalakkersuisunit aqunneqartarmata.

3. Naalakkersuisut qaqugu naatsorsuutigaat ingerlatseqatigiiffiit
tamaasa pillugit piginnittuunermut pilersaautinik
sanasoqarsimassasoq? Tassunga atatillugu Naalakkersuisut
ginnuigineqarpuq akissutitik tunngavilersoqqullugit
ingerlatseqatigiiffiit ataasiakkaat pillugit piginnittutut
pilersaarusiornerit ganoq tulleriiaarneqassamaarnersut?

Ingerlatseqatigiiffinnut namminersorlutik oqartussanit pigineqarrtunut
ataasiakkaanut tunngatillu piginnitttutut periusissiornissaq naalakkersuisunit
massakkuugallartoq oqallisigineqarnikuunngilaq. Ingerlatseqatigiiffinnut



namminersorlutik oqartussanit pigineqarrtunut ataasiakkaanut tunngatillu
piginnitttutut periusissiortogassanersoq Naalakkersuisuni
oqallisigineqaqqaarnissaa kissaatigaara.

4. Suliamut tunngasunik allanik soqutiginaatilinnik Naalakkersuisut
paasissutissiisinnaanerlutik?

Apeqqutinut sagqummiunnegartunut allanik oqaaseqaatissaganngilanga.

Inussiarnersumik inuulluaqqusilluta

